
ᑕᕙᑲᒧᑦ ᑖᒃᓯᔭᕈᑎᑦ ᐊᑭᑦᑐᕆᐊᓂᐊᕐᒪᑦ ᑏᓯᑉᐱᕆᐅᓕᖅᐸᑦ 15 
 

ᐃᖃᓗᐃᑦ, ᓄᓇᕗᑦ - ᐱᒋᐊᕐᓗᓂ ᐅᓐᓄᐊᒃᑯᑦ ᖁᓛᓂ ᑏᓯᑉᐱᕆ 15, 2006, ᓄᓇᕗᑦ ᑕᕙᑲᒧᑦ 
ᑖᒃᓯᔭᕈᑎᖓ ᓯᒡᒐᓕᐊᓂᑦᑐᑦ ᐊᒻᒪᓗ ᓯᒡᒐᓕᐊᒃᓴᐃᑦ ᑕᕙᑲᖏᑦ ᐊᑭᑦᑐᕆᐊᓛᕐᒪᑕ.  
 
ᒥᓂᔅᑕ ᑐᓴᖅᑕᐅᑎᑦᑎᖃᐅᖕᒪᑦ ᐊᑭᑦᑐᕆᐊᓂᐊᕐᓂᖏᓐᓂᒃ ᐅᓪᓗᒥ ᒪᓕᒐᓕᐅᕐᕕᖕᒥ ᐃᓚᒋᓕᐅᑎᓪᓗᓂᐅᒃ 
ᒪᑭᒪᓇᓱᐊᕐᓂᕐᒧᑦ ᐊᖑᒪᑎᖁᓪᓗᒋᑦ ᑐᓴᐅᒪᓂᖏᑦ.  ᑕᕙᑲᐅᑉ ᑖᒃᓯᔭᕈᑎᖓᑕ ᐊᑭᑦᑐᕆᐊᕐᓂᖓ 
ᐃᓚᒋᔭᐅᖕᒪᑦ ᖃᑦᓯᑲᓪᓚᖕᓄᑦ ᐱᓕᕆᔪᑕᐅᓇᓱᐊᑐᓄᑦ ᐊᖅᑭᒋᐊᖅᓯᔪᑕᐅᓇᓱᐊᖅᑐᓂ ᑕᒪᓐᓇ ᒐᕙᒪᒃᑯᑦ 
ᑮᓇᐅᔭᕐᒥᒃᑎᒍ ᐊᕿᒃᓯᒪᓂᒃᓴᒥᖕᓂ ᑮᓇᐅᔭᓕᕆᓗᑎᒃ ᐊᑐᕐᓂᐊᑐᐃᓐᓇᖅᑐᒥ ᐊᕐᕋᒍᒥ. 
 
ᑖᒃᓯᔭᕈᑎᖓ ᐃᓗᐃᑦᑐᑦ ᐴᓕᑦ ᓯᒡᒐᓕᐊᖃᐅᑎᑦ ᐊᑭᑦᑐᕆᐊᕐᓂᐊᖅᑐᑦ $31.20-ᒥᑦ ᐃᒪᓐᓇᕌᓕᕐᓗᓂ $42.00, 
ᐊᑭᑦᑐᕆᐊᕈᑎᖓᓗ ᐃᒪᓐᓇᐅᓗᓂ $10.80 ᐃᓗᐃᑦᑐᑦ ᓯᒐᓕᐊᖃᐅᑎᑦ ᐴᓕᑦ, ᐅᒡᕙᓗᓂᑦ $1.35-ᒥᒃ 
ᐊᑕᐅᓰᑦ ᓯᒐᓕᐊᑦ 25-ᓂᒃ ᐃᓗᓕᓖᑦ. ᑖᒃᓯᔭᕈᑎᖓ ᐅᖁᒪᐃᓐᓂᓕᒃ ᒍᕋᒻᒥᒃ ᑕᕙᑲᑐᐃᓐᓇᐃᑦ ᓯᒐᓕᐊᒃᓴᓄᑦ 
ᑕᕙᑲ ᐊᑭᑦᑐᕆᐊᕐᓂᐊᖅᑐᖅ ᐅᕙᖖᒐᑦ 8.6 ᓯᖅᑲᓕᖕᓂᒃ ᑮᓇᐅᔭᓂᑦ ᐊᑕᐅᓯᖅ ᐅᖁᒪᐃᓂᓕᒃ ᒍᕋᒻᒥᒃ 
ᐃᒪᓐᓇᕌᓕᕐᓗᓂ 14 ᓯᖅᑲᓕᖕᓂᒃ ᑮᓇᐅᔭᓂᒃ ᐅᖁᒪᐃᓐᓂᓕᒃ ᐊᑕᐅᓯᕐᒥᒃ ᒍᕋᒻᒥᒃ.  ᐱᔭᐅᓪᓗᐊᑕᖅᐸᒃᑐᑦ 50 
ᐅᖅᑯᒪᐃᓂᓖᑦ ᒍᕋᒻᓂᒃ ᐴᖅᓯᒪᔪᑦ ᑕᕙᑲ, ᑕᓐᓇ ᐊᑭᑦᑐᕆᐊᕐᓂᐊᕐᐳᖅ $2.70-ᒥᒃ. 
 
ᑕᕙᑲᒧᑦ ᑖᒃᓯᔭᕈᑎ ᑕᒫᓂ ᓄᓇᓕᖕᓂ ᓱᕐᕋᒃᑕᐅᓚᐅᖅᓯᒪᔪᓂᖅᑐᒐᓗᐊᖅ ᑕᐅᕙᖖᒐᓂᑦ ᒪᐃ 2002-ᒥᓂᑦ.  
ᑕᒫᓂᑎᓪᓗᒋ $31.20-ᕋᕐᓗᓂ ᐴᓕᖃᐅᑎᑦ, ᒪᓐᓇ ᑖᒃᓯᔭᕈᑎᓕᐊᖑᔪᖅ ᕿᑎᖓᓃᒻᒪ ᐴᓕᖃᐅᑎᑦ 
ᐊᑭᑐᓂᖅᓴᐅᓂᖏᑦ ᐊᓯᖏᓐᓂ ᓄᓇᓕᖃᕐᕕᐅᔪᓃᑦᑐᓂᑦᑕᐅᖅ ᑕᒫᓂ ᑲᓇᑕᒥ. ᒪᓐᓇᓕ ᓄᓇᑦᓯᐊᖅ 
ᐊᑭᑐᓂᖅᐹᖑᕗᖅ ᐊᑭᖓ, ᐃᒪᓐᓇᕋᕐᒪᑕ $42.00 ᐊᑕᐅᓯᖅ ᐴᓕᖃᐅᑎᑦ, ᑲᓇᑕᒥ ᑕᐅᕙᓂ ᑯᐱᐊᖕᒥ 
ᐊᑭᑭᓐᓂᖅᐹᖑᓪᓗᑎᒃ, ᑕᒫᓂᒪᑕ $20.60 ᐊᑕᐅᓯᖅ ᐴᓕᖃᐅᑎᑦ. ᑐᒃᓯᕋᐅᑕᐅᔪᖅ ᑖᒃᓯᔭᕐᓂᕐᒧᑦ 
ᐊᑭᑦᑐᕆᐊᕈᑕᐅᔪᖅ ᑕᑯᒃᓴᐅᓕᖅᑎᑦᑎᓂᐊᕐᒪᑦ ᓄᓇᕗᐅᑉ ᑖᒃᓯᔭᕈᑎᖏᑕ ᐊᑭᑐᓂᖓ ᐊᕿᒃᓯᓂᐊᕐᒪᑦ 
ᓄᓇᑦᓯᐊᕐᒥᐅᑦ ᐊᑭᑐᓛᖑᓕᖅᑎᑕᐅᓗᑎᒃ ᑕᒫᓂ ᑲᓇᑕᒥ. 
 
ᑕᒪᓐᓇᐅᑎᓪᓗᒍ ᖁᕙᓯᖕᓂᖅᐸᖑᓂᖓ ᓯᒡᒐᓕᐊᖅᑐᖃᑦᑕᖅᑐᑦ ᓄᓇᓕᖃᕐᕕᑦᑎᓐᓂ, ᐊᒻᒪᓗ 
ᐊᑭᑐᓂᖅᐹᖑᓪᓗᓂ ᐊᓐᓂᐊᖃᒃᑕᐃᓕᒪᑎᑦᑎᓂᕐᒧᑦ ᐊᑭᒋᔭᐅᔪᓂ ᑕᒪᒃᑯᓄᖓᖓᓪᓗᑎᒃ ᑕᕙᑲᒧᑦ 
ᐊᓐᓂᐊᓇᖅᑐᖅᑕᕈᑕᐅᕙᒃᑐᑦ, ᑕᒪᓐᓇ ᐱᓕᕆᒋᐊᖑᔭᕆᐊᖃᓪᓚᕆᓕᕐᒪᑦ ᒐᕙᒪᒃᑯᑦ ᐃᓴᒫᓗᒋᐊᖃᓕᕐᒪᑕ 
ᖃᓄᖅᑑᓕᕐᓗᑎᒡᓗ ᓱᐴᖅᑐᖅᑐᖃᖏᓐᓂᖅᓴᐅᓕᖁᓪᓗᒍ.  ᓇᓗᓇᐃᖅᑕᐅᓯᒪᓕᕐᒪᑦ ᓱᓕᓪᓗᓂᓗ ᑕᒪᓐᓇ 
ᐊᑭᑦᑐᕆᐊᖅᑕᐅᑎᓪᓗᒋᑦ ᐊᑭᖏᑦ ᑕᕙᑲᐃᑦ ᐃᓚᖖᒐᖅᓯᖕᒪᑕ ᐊᒥᓲᓂᕆᕙᒃᑕᖏᓐᓂᒃ ᓂᐅᕕᐊᖑᕙᒃᑑᑦ 
ᑕᕙᑲᐃᑦ, ᖃᑦᓯᓐᓇᐅᕈᕆᐊᖅᑕᐅᒃᐸᑕ ᑭᒃᑯᑐᐃᓇᕐᓂᑦ ᓱᐴᖅᑐᖅᑕᐅᕙᒃᑐᑦ, ᖃᑦᓯᓐᓇᐅᓂᖅᓴᐅᓕᕋᔭᕐᒥᖕᒪᑕ 
ᐊᒥᓲᓂᖏᑦ ᑭᒃᑯᑐᐃᓐᓇᐃᑦ ᓱᐴᖅᑐᖅᐸᒃᑐᑦ, ᐊᒻᒪᓗ ᑲᔪᖏᖅᓴᐃᔪᑕᐅᔪᓐᓂᕋᔭᕐᒪᑦ ᕿᑐᖖᒐᑦᑎᓐᓄᑦ, 
ᐊᓐᓂᕐᓇᕐᓂᖅᐹᖑᓪᓗᑎᒡᓗ ᑕᒪᒃᑯᐊ ᓱᑐᐃᓐᓇᖁᑎᒋᔪᓐᓇᖅᑕᑦᑎᓂ, ᓱᐴᖅᑐᕆᐅᓚᐅᖅᓯᒪᓂᐊᖏᒪᑕ. 
 
ᑕᒪᓐᓇ ᐊᑭᑦᑐᕆᐊᕐᕈᑕᐅᔪᖅ ᑕᕙᑲᒧᑦ ᑖᒃᓯᔭᕈᑎᓄᑦ ᒪᓕᑦᑎᐊᑐᐃᓐᓇᕐᒪᑦ ᐱᓇᓱᐊᖅᑕᕗᒥ ᐊᑐᖅᑕᐅᔪᒪᔪᓂ 
ᐊᑐᖅᑕᐅᓂᖅᓴᐅᖁᓪᓗᒍ ᐃᓅᖃᑎᒋᑦᑎᐊᓂᖅ (ᓄᓇᓕᖃᑦᑎᐊᕐᓂᖅ). ᐊᑭᑐᓂᖅᓴᐅᑎᓪᓗᒍ ᑖᒃᓯᔭᕈᑎᖓ 
ᑕᕙᑲᐅᑦ ᐊᑐᖅᑕᓂᖅᓴᐅᓕᖅᑎᑦᑎᓂᐊᕐᒪᑦ ᐊᒻᒪᓗ ᑲᔪᖏᖅᓴᐃᔪᑕᐅᓕᕐᓗᓂ ᖃᓂᒪᖃᖏᑦᑎᐊᕐᓂᕐᒥᒃ 
ᐃᓅᑦᑎᐊᕐᓂᕐᒥᒃ ᐃᓗᓐᓇᖏᓐᓄᑦ ᓄᓇᕗᒻᒥᐅᓄᑦ, ᐊᑕᐅᑦᓯᒃᑰᖃᑎᒋᓗᓂᐅᒡᓗ ᓴᕿᑦᑎᕙᓪᓕᐊᔪᓐᓇᕐᓂᖓ 
ᑮᓇᐅᔭᓂᒃ ᐃᑲᔪᕈᑕᐅᒐᔭᖅᑐᓂᒃ ᐊᑭᓖᔪᑕᔪᓐᓇᕋᔭᖅᑐᓂᒃ ᐊᑐᕐᓂᐅᓴᑐᐃᓐᓇᖅᑐᒧᑦ ᓯᕗᓂᒃᓴᒥ 
ᐱᔭᐅᔭᕆᐊᖃᓪᓚᕆᓕᕋᔭᖅᑐᓄᑦ ᖃᓂᒪᖃᒃᑕᐃᓕᓂᕐᒧᑦ ᐊᓐᓂᐊᕕᖕᒥᒍᑕᐅᒐᔭᖅᑐᓄᑦ ᑕᕙᑲᒥᒃ 
ᐊᑐᖃᑦᑕᕐᓂᖏᓐᓄᑦ. 
 

-30- 
Media Contact: 
Chris Lalande 

 867-975-5038 


